
Gikuyu - Muoyo Maandĩko   - Soul Scriptures

Mathayo 11:28-30 “Ũkaai kũrĩ niĩ inyuothe mũnogeetio nĩgũkuua mĩrigo mĩritũ 
na nĩngũmũhuurũkia. 29 Oyai icooki rĩakwa mwĩigĩrĩre na mwĩrute na niĩ nĩ 
ũndũ ndĩ mũhooreri na mwĩnyiihia ngoroinĩ na nĩmũkuona ũhuurũko; 30 
tondũ icooki rĩakwa nĩ ihũthũ na mũrigo wakwa ti mũritũ.”

Kĩambĩrĩria 2:7 Naake MWATHANI Ngai akĩoya tĩĩri kuuma thĩ, akĩũmba mũndũ 
na tĩĩri ũcio; akĩmũhuuhĩra mĩhũũmũ ya muoyo maniũrũinĩ, naake mũndũ 
ũcio agĩtuĩka kĩũmbe kĩ muoyo.

Kĩambĩrĩria 34:2,3,8 Rĩrĩa Shekemu mũrũ wa Hamori ũrĩa warĩ Mũhivi aamuon-
ire, akĩmũnyiita na hinya agĩkoma naake. Na rĩĩrĩ Hamori nĩ we warĩ mũnene
bũrũri ũcio. 3 Na rĩĩrĩ, Shekemu nĩaguucĩrĩirio mũno nĩ mũirĩĩtu ũcio o nginya
akĩigua amwendeete, na akĩgeria kũmuuha. 8 Hamori akĩĩra Jakubu atĩrĩ, 
“Mũrũ wakwa Shekemu nĩendeete mwarĩguo; ndagũthaitha ũreke amũhikie.

Ndari 21:4 Andũ a Isiraeli magĩgĩkiuma kĩrĩmainĩ kĩa Hori magĩthiĩ na njĩra ĩrĩa 
yerekeire Iria Ituune, nĩguo mathiũrũrũke bũrũri wa Edomu. No rĩĩrĩ andũ 
nĩmaaremirwo nĩgũkirĩrĩria,

Gũcokerithia Maathani 4:29 No rĩĩrĩ, mwĩ kũu mũngĩgaakaĩra MWATHANI Ngai 
wanyu, na mũmũcarie na ngoro yothe na muoyo wothe-rĩ, hĩndĩ ĩyo 
nĩakaamũigua.

Atiirĩrĩri Bũrũri 16:16 Na o mũthenya nĩathiaga na mbere kũmũũria. Samusoni 
nĩaiguire ũũru ngoro o ta angĩkua na akĩnogio nĩ ũhoro ũcio,

1 Samũeli 18:1 Na rĩĩrĩ, rĩrĩa Daudi aarĩĩkirie kwaria na Saũlũ, Jonathani, mũrũ 
wa Saũlũ, akĩguucĩrĩrio mũno nĩ Daudi, akĩmwenda o ta ũrĩa eyendeete we 
mwene.

1Athamaki 1:29 Naake mũthamaki agĩkĩĩhĩta akiuga atĩrĩ, O ta ũrĩa MWATHANI
atũũraga muoyo, o we wandutire mathĩĩnainĩ maakwa moothe-rĩ,

2 Athamaki 4:27 No rĩrĩa aakinyire hau kĩrĩmainĩ harĩa Elisha aikarĩĩte, 
akĩinamĩrĩra akĩmũnyiita magũrũ. Naake Gehazi agĩtambũrũkia guoko 
amweherie ho, no Elisha akĩmwĩra atigane naake. Elisha agĩthiĩ na mbere 
kwaria, akĩĩra Gehazi atĩrĩ, “Mũtumia ũyũ e na mathĩĩna maingĩ mũno, no 
MWATHANI nĩahithĩĩte ũndũ ũcio.”

Ayubu - Yobi 7:11 “Ingĩkĩhota atĩa gũtumia kanua gaakwa? Ngwaria ndĩ na 
ruwo ngoroinĩ, ndĩĩtetere tondũ ndĩ na ruwo rũingĩ.

Ayubu - Yobi 14:22 Aiguaga ruwo o rwa mwĩrĩ wake, na akeerĩrĩra o we 
mwene.”

Ayubu - Yobi 19:2 “Mũgũtũũra mũũnyamaaragia nginya rĩ? Mũgũtũũra 
mũũhũũraga na ciugo nginya rĩ?

Ayubu - Yobi 27:2 “Ngwĩhĩta na Ngai Mwene Hinya Wothe, o we mũtũũra 
muoyo, o we ũnjagĩire kĩhooto, na agatũma ngorwo na marũrũ maingĩ.

Ayubu - Yobi 30:25 Githĩ arĩa maarĩ thĩĩna, ndiarĩraga hamwe nao? Githĩ 



ndiaiguagĩra athĩĩni tha?
Thaburi 6:3,4 Ngoro yakwa o nayo nĩnyamaarĩkĩĩte mũno. Ĩ, MWATHANI, nĩ rĩ 

ũkandeithia? 4 MWATHANI, hũgũka ũhonokie; honokia, nĩ ũndũ wa ũtugi 
waku.

Thaburi 7:1,2 MWATHANI Ngai wakwa, njũkĩĩte harĩ we ũmenyerere; honokia 
kuuma harĩ arĩa oothe mahanyũkanĩĩtie na niĩ, ũkĩndeithũre. 2 Waga gwĩka 
ũguo mekũndembũranga o ta mũrũũthi, macooke mangururie hatarĩ na wa 
kũndeithũra.

Thaburi 17:13 Arahũka, MWATHANI; ng'ethanĩra na thũ ciakwa, ũcitoorie! 
Honokia muoyo wakwa na rũhiũ rwaku rwa njora kuuma harĩ thũ.

Thaburi 23:3 Aheaga ngoro yakwa hinya mwerũ, akandongoria na njĩra cia 
ũthingu o ta ũrĩa eeranĩire.

Thaburi 25:20 Menyerera o na ũhonokie; ndũgeetĩkĩre njonorwo tondũ nĩharĩ 
we ndĩgitĩĩtie.

Thaburi 33:19 nĩguo amahonokagie gĩkuũinĩ, na amaigage muoyo hĩndĩ ya 
ng'aragu.

Thaburi 34:22 MWATHANI nĩakũũraga mĩoyo ya ndungata ciake; arĩa 
mooragĩra harĩ we amamenyerere ndamaherithagia.

Thaburi 35:12,13 Marandĩha wega na ũũru, na niĩ ngakĩũrwo nĩ hinya. 13 No 
hĩndĩ ĩrĩa maarĩ arũaru-rĩ, ndathiaga ndĩhumbĩĩte nguo ya ikũnia, na 
ngehingaga kũrĩa irio. Ndahooyaga ndĩthunanĩire nĩ ũndũ wa ihooru,

Thaburi 41:4 Na niĩ ngũkiuga atĩrĩ, “MWATHANI, nĩngwĩhĩirie; njiguĩra tha na 
ũhonie.”

Thaburi 42:5,11 Nĩkĩ wee ngoro yakwa, ũrĩ na ihooru ũguo? ũratangĩka ũguo 
nĩkĩ? Wĩhoke Ngai nĩ gũkorwo nĩndĩrĩmũgooca o rĩngĩ, o we mũhonokia 
wakwa na Ngai wakwa. 11 Nĩ kĩĩ, wee ngoro yakwa, ũrĩ na ihooru ũguo? 
Ũratangĩka ũguo nĩkĩ? Wĩĩhoke Ngai nĩ gũkorwo nĩndĩrĩmũgooca o rĩngĩ, o 
we mũhonokia wakwa na Ngai wakwa. (Thaburi 42:6,11; 43:5)

Thaburi 56:13 Nĩ ũndũ nĩũhonokeetie kuuma gĩkuũinĩ, na ũkagirĩrĩria 
ndikaahootwo; nĩguo thiage mbere ya Ngai ngĩonaga ũtheri ũrĩa wonagwo 
nĩ arĩa marĩ muoyo.

Thaburi 69:10 Ndenyiihirie na ngĩiima irio, andũ magĩthekerera nĩgwĩka ũguo;
Thaburi 69:18 Ũka ũngũũre; ndeithũra kuuma harĩ thũ ciakwa!
Thaburi 86:13 Nĩ gũkorwo nĩũnyoneetie ũtugi mũnene mũno; nĩũhonokeetie 

kuuma irimainĩ rĩa gĩkuũ.
Thaburi 97:10 MWATHANI nĩendeete arĩa mathũire ũũru; nĩamenyagĩrĩra mĩoyo

ya andũ aake, akamahonokia kuuma mookoinĩ ma andũ arĩa aaganu.
Thaburi 107:9 We-rĩ, nĩanyootoraga arĩa anyootu, na akahũũnia arĩa ahũũtu na 

maũndũ meega.
Thaburi 116:4,8 Ngĩgĩkaĩra MWATHANI ngiuga atĩrĩ, “MWATHANI, ndagũthaitha

honokia muoyo wakwa!” 8 Tondũ ũcio nĩndĩthiaga ndĩ mbere ya MWATHANI
ndĩ bũrũri wa arĩa marĩ muoyo.



Thaburi 119:28 Ndĩ na kĩeha kĩingĩ mũno ngoroinĩ yakwa; nyongerera hinya, o 
ta ũrĩa weranĩire!

Thaburi 120:2 MWATHANI, honokia, kuuma harĩ andũ a maheeni na a ũhinga.
Thaburi 121:7 MWATHANI nĩarĩkũgitagĩra kuuma moogwatiinĩ moothe; 

nĩarĩmenyagĩrĩra muoyo waku.
Thaburi 124:7 Tũhonokeire ciarera o ta kanyoni koorĩĩte kuuma mũtegoinĩ wa 

mũtegi nyoni; mũtego nĩũtuĩkĩĩte, tũgakĩũra!
Thaburi 138:3 Rĩrĩa ndagwĩtire, nĩwanjĩtĩkire, na ũkĩnyongerera hinya.
Thimo 6:32 Mũndũ ũrĩa ũtharanagia, ũcio ndeciiragia wega; mũndũ ũcio 

nĩkwĩyũnũha eyũnũhaga we mwene.
Thimo 22:25 nĩ geetha ndũkaae kũnyiita mĩtugo yake, mũtũũrĩre waku 

ũgĩthũũkane.
Jeremia 20:13 Inĩraai MWATHANI; goocaai MWATHANI! Nĩ gũkorwo 

nĩateithũrĩĩte arĩa athĩĩni kuuma mookoinĩ ma andũ arĩa meekaga ũũru.
Jeremia 31:25 Nĩngaacanjamũra arĩa anogu na hũũnie arĩa oothe mahũũtĩĩte 

makoorwo nĩ hinya.
Ezekieli 13:20,21 Nĩkĩo MWATHANI Ngai ekuuga ũũ: “nĩthũũrĩĩte ithitũ icio 

cianyu iria mũtegaga andũ nacio o ta ũrĩa nyoni itegagwo. Ngũcituanga, 
ndĩcithengie marũngoinĩ ma njara cianyu na ndekererie andũ acio 
mũgwatĩĩtie o ta ũrĩa nyoni irekagĩrĩrio. 21 Ningĩ ngũtembũranga itambaya 
icio cianyu, na ndute andũ aakwa mookoinĩ maanyu na mũtigaacooka 
kũmagwatia hĩndĩ ĩngĩ. Na nĩmũkaamenya atĩ niĩ nĩ niĩ MWATHANI.

Mathayo 10:28 Tigaai gwĩtigĩra arĩa mooragaga mwĩrĩ no matingĩhota kũũraga 
muoyo, mwĩtigĩreei Ngai nĩ ũndũ no ahote kũniina mwĩrĩ na muoyo aciikie 
icuainĩ.

Mathayo 16:26 Nĩ amu mũndũ angĩĩguna nakĩ o na angĩgaya thĩ yothe no 
oorwo nĩ muoyo wake? Gũtirĩ kĩndũ angĩheana nĩ geetha acookerio muoyo 
wake. (Mariko 8:36,37)

Mathayo 22:37 Naake Jesũ akĩmũcookeria atĩrĩ, Eendaga Mwathani Ngai waku
na ngoro yaku yothe, na muoyo waku wothe na meciiria maaku moothe.

Mathayo 26:38 akĩmeera atĩrĩ, “Ndĩraigua kĩeha mũno o ta ngirie gũkua. 
Ikaragaai haaha na mwĩhũũge hamwe na niĩ.” (Mariko 14:34)

Mariko 12:30 Nĩ ũndũ ũcio, enda Mwathani Ngai waku na ngoro yaku yothe, o 
na muoyo waku wothe, o na meciiria maaku moothe, o na hinya waku 
wothe.’

Luka 12:20 No Ngai akĩĩra mũndũ ũcio atĩrĩ, ‘Wee kĩrimũ gĩĩkĩ! Ũtukũ wa 
ũũmũũthĩ nĩũgũkua! Rĩu-rĩ, indo icio ciothe wĩigĩire igũtwĩka cia ũ?’

Luka 21:19 Kũũmĩrĩria kwanyu nĩkuo gũgaatũma mũhonokie mĩoyo yanyu.
Johana 12:27 “Rĩu ngoro yakwa nĩrathĩĩnĩka mũno, ĩndĩ ngũkiuga atĩa? Njuge 

atĩ Awa ndũkaareke ihinda rĩĩrĩ rĩnginyĩrĩre? Aaca, tondũ kĩu nĩkĩo gĩtũmi 
kĩrĩa gĩatũmire njũke, nĩ geetha nginyĩrĩrwo nĩ ihinda rĩĩrĩ.

Atũmwo 14:22 Maathiaga makĩũmagĩrĩria andũ arĩa meetĩkĩĩtie makĩmataa-



raga atĩ maikarage marũmĩĩtie wĩtĩkio, na makameera atĩrĩ, “No mũhaka 
tũhĩtũkĩre mathĩĩnainĩ maingĩ nĩ geetha tũtoonye Ũthamakiinĩ wa Ngai.”

Atũmwo 15:24 Nĩtũiguĩte atĩ andũ amwe kuuma kũrĩ ithuĩ nĩmamũthĩĩnĩĩtie na 
magakĩmũraakaria na moorutani maao, o na tũtamaathĩĩte meeke ũguo.

1 aKorintho 15:45 Tondũ Maandĩko moigaga atĩrĩ, “Mũndũ wa mbere 
kũũmbwo, na nĩ we Adamu, nĩatuĩkire mũndũ wĩ muoyo,”

1 aThesalonika  5:23 Naake Ngai mwene thaayũ, aromũikaragia mũrĩ athingu 
na mwĩ agima marohoinĩ maanyu, mĩoyoinĩ yanyu na mĩĩrĩinĩ yanyu, nĩguo 
mũgaakorwo mũtarĩ na ũcuuke hĩndĩ ya gũũka kwa Mwathani witũ Jesũ 
Kristũ.

aHibirania 6:19 Tũrĩ na kĩĩrĩgĩrĩro kĩu kĩhaana ta higĩ ya kũnyiitĩrĩra muoyo 
witũ, nakĩo kĩĩrĩgĩrĩro kĩu nĩ kĩrũmu na nĩ kĩa ma, nakĩo gĩthiĩte gĩgatoonyera
gĩtambayainĩ kĩa Hekaarũ ya Igũrũ, gĩgathiĩ kinya o thĩinĩ biũ.

aHibirania 10:39 Ithuĩ-rĩ, tũtirĩ andũ arĩa magarũrũkaga magacooka na thuutha
makoora. Tũrĩ andũ meetĩkĩĩtie Ngai na tũkahonokio.

Jakubu 1:21 Kwoguo tiganaai na mĩtugo ĩrĩa mĩbuthu na ĩrĩa mĩũru. Heyagaai 
Ngai gĩtĩĩo na mwĩtĩkagĩre ũhoro ũrĩa Ngai ahandaga ngoroinĩ cianyu, o ũrĩa 
wĩ na hinya wa kũmũhonokia.

Jakubu 5:20 ririkanaai atĩ mũndũ ũrĩa ũgarũraga mwĩhia kuuma njĩrainĩ ĩrĩa 
njũru nĩahonokagia muoyo wa mwĩhia ũcio kuuma gĩkuũinĩ, na agagĩtũma 
meehia maingĩ moohanĩrwo.

1 Petero 1:9 nĩ ũndũ mũregwatĩra ũhonokio wa mĩoyo yanyu, ũrĩa arĩ guo 
muorooto wanyu wa kũmwĩtĩkia.

1 Petero 1:22 Rĩu tondũ nĩmũgĩĩthereetie nĩ ũndũ wa gwathĩkĩra ũhoro wa ma, 
o na mũkahota kwenda andũ arĩa angĩ meetĩkĩĩtie, o mũndũ nĩakĩendage 
ũrĩa ũngĩ biũ na ngoro ĩ yothe.

1 Petero 2:11 Eendwa aakwa, ndamũthaitha mwĩ ta ageni na agendi gũũkũ thĩ,
mwĩrigagĩrĩrie merirĩria marĩa mooru ma mwĩrĩ, amu makoragwo hingo 
ciothe makĩrũa na roho.

1 Petero 4:19 Kwoguo kĩrekeei andũ arĩa manyariirĩkaga kũringana na wendi 
wa Ngai, mathiĩ o na mbere gwĩka wega, nayo mĩoyo yao mamĩĩhokere 
Mũũmbi ũrĩa ũhingagia ũrĩa eeranĩire.

2 Petero 2:7,8 Ningĩ nĩahonokirie Loti, ũrĩa warĩ mũthingu na waiguithagio 
kĩeha mũno nĩ mĩtugo ya ũũra thoni ya andũ arĩa aaganu. 8 Mũndũ ũcio 
mũthingu aatũũraga gatagatĩinĩ kaao, na maũndũ ma waganu marĩa 
eiguagĩra na akeyonera o mũthenya nĩmaathĩĩnagia ngoro yake thingu.

3 Johana 1:2 Mũraata wakwa, nĩndakũhoera atĩ maũndũ moothe makoragwo 
makwagĩrĩire, na ũkoragwo wĩ na ũgima wa mwĩrĩ, amu nĩnjũũĩ atĩ roho 
waku nĩ mwega.

